
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

Annotatsiya. Mazkur maqolada nogironligi bor, xususan ko‘zi ojiz va ko‘rish qobiliyati
cheklangan shaxslarning jamiyatda o‘z o‘rnini topishi, ularning ish bilan bandligini
ta’minlashning ahamiyati hamda bu boradagi Germaniya va Hindiston tajribalari tahlil qilingan.
Tadqiqot davomida Germaniyaning “Ko‘zi ojizlar va zaif ko‘ruvchilar federal jamiyati” (DBSV)
faoliyati, ularning ijtimoiy integratsiyani ta’minlashdagi roli hamda nogiron fuqarolarga
yaratilgan imtiyoz va imkoniyatlar o‘rganilgan.

Kalit so‘zlar: nogironlar, ko‘zi ojizlar, ijtimoiy integratsiya, Germaniya tajribasi, Hindiston
tajribasi, ish bilan bandlik, inklyuziya, bandlik siyosati.

Abstract. This article analyzes the employment and social integration of persons with
disabilities, particularly the blind and visually impaired, highlighting their role in achieving full

participation in society. It examines Germany’s experience through the activities of the German
Federation of the Blind and Partially Sighted (DBSV), which focuses on ensuring equality,
accessibility, and empowerment for such individuals.

Keywords: persons with disabilities, visually impaired, social integration, Germany
experience, India experience, employment, inclusion, social policy.

Аннотация. В данной статье рассматриваются вопросы занятости и социальной
интеграции людей с инвалидностью, в частности слепых и слабовидящих.
Проанализирован опыт Германии на примере деятельности Федерального общества
слепых и слабовидящих (DBSV), направленного на обеспечение равных возможностей и
социальной поддержки данной категории граждан.

Ключевые слова: инвалиды, слепые, слабовидящие, социальная интеграция, опыт
Германии, опыт Индии, занятость, инклюзия, социальная политика.

Kirish
Nogironligi bor va imkoniyati cheklangan insonlarning jamiyatda o‘z o‘rnini

topishi va to‘laqonli hayot kechirishi, ularning ish bilan bandligi bilan chambarchas
bog‘liqdir. Ish bilan ta’minlash, faqat moddiy qo‘llab-quvvatlashni emas, balki
ushbu shaxslarning ijtimoiy integratsiyasi, o‘z salohiyatlarini amalga oshirish va o‘z
hayotlarini mustaqil tarzda qurish imkoniyatlarini yaratishni anglatadi. Ko‘zi ojizlar
yoki ko‘rish qobiliyati past bo‘lgan insonlar uchun ish bilan ta’minlanish, nafaqat
moliyaviy mustahkamlikni ta’minlash, balki ularning jamiyatdagi o‘rni va
maqomini yaxshilash, o‘z-o‘zini hurmat qilish hissini mustahkamlashda ham muhim
rol o‘ynaydi.

Germaniya hukumati aholining ijtimioy himoyaga muhtoj qatlamini qo‘llab-
quvvatlash bo‘yicha ancha tajribali hukumatlardan hisoblanadi. Germaniyada ko‘zi
ojizlar va ko‘rish qobiliyati cheklangan shaxslarga xizmat ko‘rsatuvchi, ularning
muammolarini o‘rganuvchi asosiy tashkilot bu Ko‘zi ojizlar va ko‘rish imkoniyati
cheklanganlar federal jamiyati (Deutscher Blinden – und
Sehbehindertenverband, DBSV) hisoblanadi.

1-rasm. Germaniyada ko‘zi ojizlar va zaif ko‘ruvchilarning soni va guruhlanishi129

129 The voice of blind and partially sighted people in Europe, Germany-article 27.

Ushbu jamiyatning 20 dan ortiq hududiy idoralari faoliyat olib boradi. Ushbu
idoralar jamiyatda ko‘rish qobiliyatidan ayrilgan yoki ko‘rishda jiddiy
muammolarga uchragan shaxslarni faol qo‘llab-quvvatlash, hamda jamiyatda ularga
nisbatan notenglikni oldini olish va ularning to‘laqonli hayot kechirishlariga
ko‘maklashishni asosiy maqsad qiladi.

DBSV tashkiloti o‘z ichki tartib qoidalari va faoliyatining nizomini ishlab
chiqishda, BMTning nogironlar bo‘yicha inson huquqlari konvensiyasini asos qilib
oladi. Xalqaro miqyosda ushbu tashkilot Evropa ko‘zi ojizlar uyushmasi hamda
Butunjahon ko‘zi ojizlar uyushmasi bilan faol hamkorlik olib boradi. Mazkur
jamiyat tomonidan olib boriladigan tadqiqotlarga ko‘ra, hozirda ko‘zi ojizlar soni
150000 kishini, ko‘rish imkoniyati cheklanganlar soni esa 500-600 ming kishini
tashkil qiladi130.

Tashkilot ko‘zi ojizlarni qo‘llab-quvvatlashda quyidagi asosiy yo‘nalishlar
bo‘yicha faoliyat olib boradi:

1. Ko‘zi ojiz fuqarolarning siyosiy hayotdagi faoliyatini ta’minlash. Bunda
siyosiy bilim berish, partiyalarga a’zoligini ta’minlash, siyosiy jarayonlarda o‘z
fikrlari bilan qatnashishiga sharoitlar hozirlash bilan.

2. Ijtimoiy sohada teng huquqli imkoniyatlardan foydalanishlariga
ko‘maklashish. Jumladan, atrof-muhit, tabiat ne’matlaridan, shuningdek, axborot
texnologiyalaridan foydalanish kabi.

3. Ular duch keladigan qiyinchiliklar va ijtimoiy muhtojlikni ta’minlash uchun
kompensatsiya to‘lovlarini, ijtimoy nafaqalar ishlab chiqish bilan.

4. Ularga harkatlanish va faol jismoniy harakat uchun zarur bo‘ladigan
yordamchi jihozlarni yetkazib berish. Masalan, elektronika vositalari, turli xildagi
xassalar, maxsus kiyimlar, ko‘zoynaklar, himoya vositalari va boshq.

5. Zaruriy ta’lim bilan ta’minlash. Barcha turdagi ta’lim darajalariga ega
bo‘lishlari uchun sharoit yaratish hamda malaka oshirish kurslari, treninglar, o‘quv
mashg‘ulotlarini tashkil qilish131.

6. Ko‘ngilochar tadbirlar uyushtirish. Ko‘zi ojizlar jamiyati a’zolari orasida
do‘stlik, hamkorlik aloqalarini mustahkamlash, ularni to‘laqonli teng huquqqli
ekanliklarini his qildirishga erishish.

7. Tibbiyot xizmatlari bilan ta’minlash. Sifatli vat eng huquqli tibbiyot
xizmatlaridan foydalanishlari uchun shart-sharoitlar yaratish, oftalmolog
ko‘riklaridan o‘tkazish, optika sohasi mutaxassislari bilan ularni doimiy
hamkorligini yo‘lga qo‘yish.

8. Biznes faoliyatini yurg‘izish yoki yollanib ishlash uchun sharoitlarni
hozirlash, bunda ular uchun zarur bo‘ladigan ehtiyojlarni o‘rganib chiqishni yo‘lga

130 The voice of blind and partially sighted people in Europe, Germany-article 27.
131 Thomas Kahlisch, Jürgen Lötzcsh. Services for the Blind and Partially Sighted in Germany

qo‘yish. Ish beruvchilar tomonidan ularni huquqlari ta’minlanishini nazorat qilish,
ish joylarida ko‘zi ojizlar uchun alohida yengilliklar yaratish va oylik maoshlaridagi
notenglikning oldini olish.

Quyidagi jadvalda Germaniyada ko‘zi ojiz insonlarning qaysi faoliyat turlari
bilan bandligi keltirilgan.

1-jadval
Ko‘zi ojiz va zaif ko‘ruvchi insonlarning band bo‘lgan faoliyat turlari132

Band bo‘lgan faoliyat turi Foizda
O‘qish mashg‘ulotlari bilan band 9
Yollanib ishlovchilar 28
Ishsizlar 8
Nafaqadagilar 36
Kasallanganlar 7
Uy ishlari bilan band bo‘lganlar 12

Biznes faoliyati bilan shug‘ullanmoqchi bo‘lgan ko‘zi ojiz yoki ko‘rish
imkoniyati cheklangan shaxslar uchun xususiy sektorda hamda hukumat idoralari
tomonidan hech qanday huquqlari buzilish holatlari sodir bo‘lmasligini ta’minlash
jamiyatning muhim vazifalaridandir. Mazkur fuqarolarga mavjud imtiyozlar sifatida
quyidagilarni keltirish mumkin:

Ko‘zi ojiz fuqaro barcha ommaviy transport turlaridan foydalanishi bepuldir.
Ko‘zi ojiz odamga ergashuvchi hayvon masalan kuchuk yoki yordamchi shaxs ham
bepul foydalanishi mumkin. Bu imtiyoz shaharlararo transport vositalari uchun ham
amal qiladi. Shuningdek, ko‘zi ojiz shaxs nomiga rasmiylashtirilgan avtomobil
uchun sug‘urta to‘lovlari hamda avtomobil solig‘idan ozod qilinadi.

Shuningdek, ishlayotgan ko‘zi ojiz shaxslar alohida soliq to‘lovchilar guruhiga
mansub bo‘lib, ulardan daromad solig‘i olinmaydi yoki juda kam miqdorda olinadi.
Bu holat ko‘zi ojizlik darajasi va ish lavozimiga qarab farqlanadi. Bundan tashqari,
ko‘zi ojiz ishchi uchun yil davomida qo‘shimcha 5 kunlik ta’til olish imtiyozi
mavjud133.

Biznes qilishlari uchun ham ko‘pgina imtiyozlar ishlab chiqilgan. Jumladan,
biznes faoliyati turiga qarab ko‘pgina soliq imtiyozlari mavjud. Tekin o‘quv
mashg‘ulotlari, bepul zaruriy jihozlarga ega bo‘lish, kredti mablag‘laridan
foydalanishda imtiyozlar va boshqalar. Shuningdek, ko‘zi ojizlar uchun tijorat
maqsadida kreditlar ajratishda tengsizlikka yo‘l qo‘yilmaydi. Ko‘zi ojizlar huquqlari
buziladigan har qanday holatda qonuniy va intizomiy chora-tadbirlar belgilangan.
Huquq buzilishi holatlarida kompensatsiya to‘lab berish amaliyoti yo‘lga qo‘yilgan.

132 Thomas Kahlisch, Jürgen Lötzcsh. Services for the Blind and Partially Sighted in Germany
133 Klaus Rohrschneider 2016, Blindness in Germany - comparison between retrospective data and predictions for

the future. Der Ophthalmologe 109(4):369-76.

Bugungi kunda Hindistonda ko‘zi ojizlar bilan bog‘liq muammolarni hal etish
quyidagi yo‘nalishlarda amalga oshirilishi belgilab berilgan:

1. Zaruriy moddiy-texnika bazasini shakllantirish. Hindiston iqtisodiyoti
dunyodagi eng tez o‘sayotgan iqtisodlardan biri hisoblansa-da, bugungi kunda
mamlakatda demografik muammolar talaygina. Dunyoda qashshoqlar soni va
boshpanasiz insonlar soni bo‘yicha Hindiston yuqori o‘rinlarda turadi. Bu masala
bevosita nogironlar, jumladan ko‘zi ojizlar taqdiriga ham ta’sir qilmay qolmaydi.
Hindiston ko‘zi ojizlar himoyasi uchun, ularning to‘laqonli hayot kechirishlari
uchun minimum 10-15 mlrd. dollar atrofida mablag‘ zarurligi aytiladi.
Mamlakatning ko‘plab qishloqlarida e’tiborsiz qolayotgan ko‘zi ojizlar bir necha
mln. kishidan oshadi. Ularda yashash uchun, harakatlanish uchun, hatto, eng zaruriy
vositalar yetishmaligi jiddiy muammo hisoblanadi.

Osiyo va Tinch okeani mintaqasi optometristlar tashkiloti tomonidan qilingan
tadqiqotlarga ko‘ra, 153 mln.ga yaqin odamda normal ko‘rish va o‘qish uchun
zaruriy ko‘zoynaklar yetishmaydi. Shuningdek, tekshirib, ko‘zoynak tavsiya
qiladigan optometrist mutaxassislar taqchilligi mavjud134.

2. Infratuzilmani rivojlantirish masalalari. Ko‘zi ojizlarning to‘laqonli faoliyat
kechirishlari uchun dunyo tajribasida ko‘pgina jihatlarga e’tibor beriladi.
Infratuzilma va qurilish masalalari shular jumlasidandir. Bunda, asosan, tashqarida
harakatlanish uchun imkoniyat yaratish – alohida yo‘laklar maxsus ushlagichlar
bilan jihozlanishi, yo‘lak usti bo‘rtib turuvchi qoplamalar bilan qoplanishi,
shuningdek, ko‘zi ojiz insonda harakatlanish uchun maxsus xassalar samarali vosita
hisoblanadi.

Mazkur masalalar yuzasidan bugungi kunda Hindistonda jiddiy muammolar
mavjudligi aniqlangan. Mamlakatning ko‘pgina yirik shaharlarining o‘zida hali bu
borada qilinishi lozim bo‘lgan ishlar talaygina. Ammo, qishloqlarda yashaydigan
ko‘zi ojizlar uchun bugungi kunda boshqacha yondashuv lozimligi tashabbusi
olimlar tomonidan ilgari surilmoqda. Hali sifatli va to‘g‘ri belgilangan ko‘zoynakka
ega bo‘lmaslik, tekshirish uchun tibbiyot maskanlari yetishmasligi masalasi
turganda, ko‘zi ojizlar uchun alohida maxsus yo‘laklar qurish masalasi qishloq
joylarda ikkilamchi o‘ringa tushadi. Biroq, tadqiqotlar orqali mavjud vaziyat uchun
optimal yechimlarni topish imkoni doim mavjuddir. Masalan, xassalardan
foydalanish, yordamchi itlardan, yordamchi volontyorlardan foydalanish
masalalarini ko‘rib chiqish mumkin. Bugungi kunda har qanday kam chiqimli,
innovatsion yechim ko‘zi ojizlar uchun foydali bo‘lishi mumkin. Bu ularning uydan
tashqarida, ish muhitida erkin harakatlanishida katta ahamiyatga ega.

134 Shiri Azenkot, Kyle Rector, Richard Ladner, and Jacob Wobbrock. 2012. PassChords: Secure Multi-touch
Authentication for Blind People. In Proceedings of the 14th International ACM SIGACCESS Conference on
Computers and Accessibility (ASSETS '12), 159-166.

3. Ishlash va tadbirkorlik qilish imkoniyatlarini yaratish. Hindistonda ko‘zi
ojizlar orasida ishsizlik juda yuqori, aksariyat ko‘zi ojizlar qashshoqlik chizig‘idan
pastda turadi. Ushbu yo‘nalishdagi ishlarni bir qancha guruhga ajratish mumkin:
yollanib ishlash; o‘z-o‘zini band qilish; tadbirkorlik bilan shug‘ullanish.

Yollanib ishlash masalalari doim murakkab hisoblangan. Ish beruvchilar ko‘zi
ojizlar uchun sharoitlar yaratishi, ularga bir qancha imtiyozlar berishi talab qilinadi.
Shu sabab ish beruvchilarning ko‘zi ojizlarni ishga olishni istamasligi va turli yo‘llar
bilan bundan qochishi holatlari ko‘p uchraydi. Jumladan, Hindistonda ko‘zi ojiz
holda yollanib ishlayotganlar juda ozchilikni tashkil qiladi. Ularga yaratilgan
sharoitlar esa tashkilotlarda turlicha darajada135.

O‘tkazilgan so‘rovnomada bugungi kunda Hindistonda ko‘zi ojizlar qaysi
ishlar bilan bandligi, qaysi sohalarda ko‘proq ishlashi, qanday to‘siqlarga
uchrayotganligi haqida ko‘plab fiklar jamlangan. So‘rovnoma quyidagicha:
“Hindistonda qaysi sohalarda ko‘zi ojizlar ish faoliyati olib borishadi?” mavzusida
o‘tkazilgan so‘rovnomaga muvofiq bildirilgan fikr-mulohazalar va taklif-tavsiyalar
ko‘zi ojiz insonlarga bo‘lgan munosabat, ularning salohiyatlaridan foydalanish
yuzasidan xulosalar chiqarishda e’tiborga molikdir.

A.Vasishtha va E.Chutrell olib borga tadqiqot natijalariga ko‘ra, bugungi kunda
bir qancha sohalarda ko‘zi ojizlar uchun ko‘proq imkoniyatlar mavjud. Hindiston
mehnat bozorida ushbu yo‘nalishlarda ko‘zi ojizlar ish faoliyati bilan
shug‘ullanishlari nisbatan ko‘proq kuzatiladi:

1. Texnik va muloqot operatorlari. Ular telefon muloqoti orqali mijozlar bilan
muloqot qilishadi, kerakli ma’lumotni taqdim qilishadi.

2. Moliyaviy hisobotchilar va buxgalterlar. Bu kasbda ko‘zi ojizlar doimiy
ravishda ishlamay, balki, hisobot davridagina ishlashlari mumkin bo‘ladi. Ma’lum
hisobot shakllarini tez va oson o‘rganish mumkin bo‘ladi.

3. O‘qituvchilik kasbi. Bugungi kunda ko‘plab ko‘zi ojiz yetakchi
mutaxassislar o‘qituvchilik bilan shug‘ullanishlari mumkin. Bu, ayniqsa, tajribali
kasb egalari uchun muhim ahamiyatga ega. Bugungi mavjud audioresurslar,
moddiy-texnik resurslar yuqori malaka oshirish imkonini bermoqda. Natijada,
boshlang‘ich, o‘rta va oliy ta’limda faoliyat yuritish imkoniyatlari ortadi.

4. Tarjimonlar va tilshunoslar, jurnalistlar. Ma’lum sohada tajribaga ega
mutaxassislar tarjimonlik yoki jurnalistik faoliyat bilan shug‘ullanishlari mumkin.
Mazkur sohalarni har bir shaxs qiziqishlari, qobiliyatlari asosida tanlashi hamda
qo‘shimcha malaka oshirish evaziga amalga oshirish mumkin136.

135 A.Vashistha, E.Cutrell, N.Dell, R: Anderson. Social Media Platforms for Low-Income Blind People in India.
ASSETS '15: Proceedings of the 17th International ACM SIGACCESS Conference on Computers & Accessibility
October 2015. Pages 259-272.

136 A.Vashistha, E.Cutrell, N.Dell, R: Anderson. Social Media Platforms for Low-Income Blind People in India.
ASSETS '15: Proceedings of the 17th International ACM SIGACCESS Conference on Computers &

5. Tadbirkorlik faoliyati. Ko‘zi ojizlar uchun biznes qilish murakkab jarayon
hisoblanadi. Yosh tashabbuskorlar butunjahon forumi har yili dunyoning turli
davlatlarida konferensiyalar, ilmiy majlislar va hamkorlik yig‘ilishlari tashkil qilib
keladi. Hindistonlik tadqiqotchilar ham ushbu forumda faol ishtirok etmoqda.
Forum ishtirokchilari ko‘zi ojizlar orasida, jumladan, yoshlar va yoshi kattalar,
ayollar jamoalarining tadbirkorlik bilan shug‘ullanishlari bo‘yicha ko‘plab
loyihalarni taqdim qilib kelishmoqda. Hindiston Standart Chartered Banki
tomonidan, Milliy ko‘zi ojizlar tashkiloti bilan hamkorlikda, ko‘zi ojilar, jumladan,
ko‘zi ojiz ayollar uchun yangi tadbirkorlikni qo‘llab-quvvatlash loyihasini
boshlagan. Bugungi kunda mingga yaqin ko‘zi ojizlar va nogironlar treninglarda
ishtirok etishdi. Ular orasida tadbirkorlikni boshlaganlar bor. Oshxona, umumiy
ovqatanish joylari, qo‘l mehnatiga asoslangan hunarmandchilik, sovun va boshqa
kosmetika mahsulotlari ishlab chiqarish loyihalari samarali amalga oshirildi.
Loyihaning muhim jihatlaridan biri, uning qishloq joylaridagi ko‘zi ojizlarni
qo‘llab-quvvatlashga qaratilganligidir137.

